
        Енгізу күні  01.01.2014 ж.
1. Қолданылу саласы
Осы жіктеуіш Ұлттық шоттар 2008 жүйесінде (бұдан әрі – ҰШЖ - 2008) мазмұндалған экономика секторларының ұсыныстары негізінде жасалған. 

Осы жіктеуіш табыстар мен шығыстар ағынын, активтер мен пассивтер өзгерісін зерттеу кезінде ұлттық шоттар жүйесінде пайдалануға, сонымен қатар Қазақстан Республикасы экономикасының институционалдық бірліктерін жіктеуге және кодтауға арналған.
2. Нормативтік сілтемелер
Осы жіктеуіш: 
1) ҚР СТ 1.5 – 2008 «ҚР мемлекеттік техникалық реттеу жүйесі. Стандарттардың құрылуына, баяндалуына, рәсімдеуге және мазмұнына қойылатын жалпы талаптарға»;
2) Қазақстан Республикасы Статистика агенттігі төрағасының міндетін атқарушының 2011 жылғы 14 маусымдағы №163 бұйрығымен бекітілген Ведомстволық жіктеуіштерді, номенклатураларды және анықтамалықтарды әзірлеу және жүргізу бойынша нұсқаулыққа;
3) Қазақстан Республикасы Статистика агенттігі төрағасының 2012 жылғы 6 маусымдағы №133 бұйрығымен бекітілген 2012-2015 жылдарға арналған Ұлттық шоттар жүйесін енгізу бойынша шаралар жоспарына сәйкес әзірленген.

3. Анықтамалар
Осы жіктеуіште ҰШЖ-2008 бойынша  тиісті анықтамалармен бірге келесі терминдер пайдаланылады:
1) қосалқы қаржылық корпорацияларға – бұл негізінен қаржылық активтер және міндеттемелермен жүргізілетін операциялармен байланысты қызмет түрлерімен немесе бұл операциялар үшін реттеуші контекст берумен айналысатын қаржылық корпорациялар, бірақ қосалқы корпорация операцияның нысанасы болып табылатын қаржылық активтер және міндеттемелердің меншік иесіне айналуын болжамайтын жағдайдаларда;
2) мемлекеттік басқару – осы бірліктермен құрылған және бақыланатын әлеуметтік қамтамасыз ету қорларын қоса алғанда мемлекеттік орталық басқару органдары, өңірлік басқару органдары және жергілікті басқару органдары. Одан басқа ол мемлекеттік басқару органдарымен немесе әлеуметтік қамтамасыз қорларымен бақыланатын нарықтық емес өндірісті жүзеге асыратын коммерциялық емес ұйымдардан тұрады;
3) мемлекеттік қаржылық емес корпорациялар – бұл резиденттер болып табылатын және мемлекеттік басқару органдарымен бақыланатын барлық қаржылық емес корпорациялар болып табылады. Корпорацияны бақылау директорларды тағайындау жолымен корпорацияның негізгі саясатын орнату мүмкіндігінің болуымен анықталады және «дауыс беретін» акциялардың бақылау пакетін сатып алу немесе акционерлер дауыстарының жартысынан көбіне бақылау орнату жолымен жүзеге асырылады. Тәжірибе жүзінде, бақылаудың басқа дәлелдері жоқ жағдайда, шартты түрде институционалдық бірлік оның қол астында және бақылауында (мысалы, еншілес кәсіпорын арқылы) дауыс беру құқығы бар корпорация акцияларының 50 пайыздан астамы болғанда сол немесе басқа корпорацияны бақылайды деп санау ұсынылады;
4) үй шаруашылықтары – тауарлар немесе қызметтерді бірігіп тұтынатын бір немесе бірнеше жеке тұлғалардан тұратын экономикалық субъект;
5) сақтандыру корпорациялары мен зейнетақы қорларынан өзге басқа қаржылық делдалдар – бұл нарықта қаржылық операцияларға қатысып қаржылық активтерді сатып алу мақсатымен ақша, депозит немесе депозиттердің жақын аналогтарынан басқа түрде міндеттемелер алу жолымен өз атынан қаржылық қызметтер көрсетумен айналысатын қаржылық корпорациялар;
6) ақшалай емес нарықтың инвестициялық қорлары – бұл акциялар немесе үлеспұлдар шығару арқылы халық қаражатын тартатын ұжымдық инвестициялық бағдарламалар. Алынған қаражат, ең алдымен, қысқамерзімді активтерден басқа қаржылық активтер және қаржылық емес активтерге инвестицияланады;
7) шетелдік қаржылық емес корпорациялар – бұл институционалдық резидент емес бірліктермен бақыланатын барлық қаржылық емес резидент-корпорациялар. Бұл кіші секторға шетел үкіметінің бақылауындағы корпорациялар қосылады;
8) институционалдық бірліктер – бұл өз атынан активтерді иеленетін, міндеттемелерді қабылдайтын, экономикалық қызметке қатысатын және басқа бірліктермен операцияларға қатыса алатын экономикалық бірлік;
9) квазикорпорация – бұл резиденттік институционалдық бірлік меншігіндегі толық дәйекті шоттар құру үшін жеткілікті ақпараты бар, егер ол жеке корпорация болмаса да солай қызмет ететін және іс жүзінде меншік иесімен қарым-қатынасы корпорацияның акционерлермен қарым-қатынасы сияқты болатын корпоративті емес кәсіпорын, немесе осы елдің экономикалық аумағында ұзақ немесе белгіленбеген уақыт кезеңінде едәуір көлемде өндіріспен айналысқандықтан резидент институционалдық бірлік ретінде қарастырылатын резидент емес институционалдық бірліктерге жататын корпоративті емес кәсіпорын;
10) корпорациялар – бұл иелері болып табылатын бірліктер үшін пайда алу және нарықта өткізу мақсатымен тауарлар және қызметтер өндіру үшін құрылатын институционалдық бірліктер;
11) орталық банктерден басқа депозиттерді қабылдайтын корпорациялар – бұл қызметінің негізгі түрі ретінде қаржылық делдалдықты жүзеге асыратын корпорациялар. Осы мақсатпен олар депозиттер немесе депозиттердің жақын аналогы болып табылатын қаржылық аспаптар (қысқамерзімді депозиттік сертификаттар сияқты) түріндегі міндеттемелерді қабылдайды;
12) кэптивтік қаржылық мекемелер мен өсімқорлар – бұл активтер немесе міндеттемелерінің үлкен бөлігі ашық қаржылық нарықтардағы операцияларға қатыспайтын, қаржылық қызметтер көрсететін институционалдық бірліктер. Олар бірліктердің шектелген тобының (еншілес қаржылық корпорациялар сияқты) шегінде ғана операцияларды жүзеге асыратын бірліктер, немесе бір холдингтік корпорацияға жататын еншілес корпорациялар немесе тек бір демеуші берген өз қаражатынан несие беретін бірліктерден тұрады;
13) Жалданып жұмыс істейтін тұлғалар – бұл қаржылық емес кәсіпорындар және қаржылық мекемелер, жалпымемлекеттік басқару мекемелері, коммерциялық емес ұйымдар және үй шаруашылықтарында жалданып істейтін тұлғалар. Бұл кез-келген меншік түріндегі кәсіпорын басшысы немесе жеке тұлғамен еңбек жағдайы және ақысы бойынша еңбек келісімін (келісімшарт, келісім) жасағандарды қамтитын жұмыс істеушілердің ең саны көп тобы;
14) Жергілікті басқару органдары – бұл жеке институционалдық бірліктер, сонымен бірге жергілікті басқару органдарымен бақыланатын нарықтық емес коммерциялық емес ұйымдар. Жергілікті басқару органдары фискалды, заңнамалық және атқарушылық өкілеті әкімшілік және саяси мақсаттар үшін идентификацияланған ең ұсақ географиялық аумақтарға таралатын институционалдық бірліктер болып табылады;
15) ұлттық  банк – бұл қаржылық жүйенің басты аспектілерін бақылауды жүзеге асыратын ұлттық қаржылық мекеме. Осы кіші секторға келесі қаржылық делдалдар: орталық банк жүйесінің бөлігі болып табылатын жағдайды қоса алғанда ұлттық орталық банк кіреді; Валюталық кеңестер немесе шетел валютасы резервтерімен толық қамтамасыз етілген ұлттық валютаның эмиссиясын жүзеге асыратын тәуелсіз валюталық органдар; Негізінен мемлекеттік сипаттағы шоттардың толық жиынтығын жасайтын, бірақ орталық үкіметтің бөлігі ретінде қарастырылмайтын орталық ақшалай агенттіктер; Қадағалауды жүзеге асыратын органдар орталық банкінің кіші секторына емес, қосалқы қаржылық корпорациялардың кіші секторына жататын бөлек институционалдық бірліктер;
16) ұлттық жеке қаржылық емес корпорациялар – бұл айқын сипаты мемлекеттік басқару органдары немесе институционалдық резидент емес-бірліктер жағынан бақылауға жатпайтын болып табылатын барлық қаржылық емес резидент-корпорациялар. Оларға шаруашылық серіктестіктер, акционерлік қоғамдар және өндірістік кооперативтер жатады. Бұл кіші секторға тауарлар және қызметтер көрсетумен айналысатын нарықтық КЕҰ, мысалы, білім беру немесе денсаулық сақтау саласында ақылы негізде қызмет көрсететін нарықтық КЕҰ немесе кәсіпорындарға қызмет көрсететін сауда бірлестіктері кіреді;
17) коммерциялық емес ұйымдар (бұдан әрі – КЕҰ) – өздерін құрған, бақылайтын және қаржыландыратын бірліктер үшін оларға мәртебесі табыс, пайда және басқа қаржылық пайда көзі болуға жол бермейтін, тауарлар және қызметтер өндіру мақсатымен құрылатын заңды тұлғалар мен қоғамдық ұйымдар;
18) үй шаруашылықтарына қызмет көрсететін коммерциялық емес ұйымдар (бұдан әрі - ҮШҚКЕҰ) – бұл мемлекеттік басқару органдарымен бақыланбайтын нарықтық емес КЕҰ. Олар үй шаруашылықтарына тауарлар мен қызмет көрсетулерді ақысыз немесе экономикалық мардымсыз бағалармен береді. Бұл тауарлар мен қызметтердің үлкен бөлігі жеке тұтыну болып табылады, бірақ ҮШҚКЕҰ ұжымдық қызметтер де көрсете алады;
19) қаржылық емес корпорациялар – бұл негізгі қызмет түрі нарықтық тауарлар мен қаржылық емес қызмет көрсетулерді өндіру болып табылатын корпорациялар;
20) басқа әлем ҰШЖ-да резиденттік бірліктермен операцияларға қатысатын немесе осы елдің резиденттік бірліктерімен басқа экономикалық байланыстары бар резиденттік емес институционалдық бірліктер. Басқа әлем үшін шоттар мен кестелерде резиденттер мен резидент еместер арасындағы операциялар немесе басқа экономикалық байланыстар, резиденттердің резидент еместерге талаптары және керісінше бойынша жазулар ғана бар. Басқа әлем осы елдің географиялық аумағында орналасқан шетелдік анклавтар, елшіліктер, консулдықтар немесе әскери базалар, сонымен бірге халықаралық ұйымдар сияқты институционалдық бірліктерден тұрады;
21) зейнетақы қорлары – бұл өздерін құрайтын бірліктерден бөлек институционалдық бірліктер болып табылатын зейнетақы әлеуметтік сақтандыру қорлары;
22) меншік және трансферттерден түскен табыстардың  алушылары – бұл табыс көзі меншіктен түскен табыс және трансферттер (кәрілік бойынша зейнетақы немесе зейнетақының басқа түрлері және жәрдемақылар) болып табылатын тұлғалар;
23)  пайда алатын ұйымдар (бұдан әрі - ПАҰ);
24) жұмыс берушілер – бұл өз бетімен немесе серіктестерімен жұмыс істегенде тұрақты түрде «жалдамалы жұмыскерлер» ретінде бір немесе бірнеше тұлғаларды жалдайтын жұмыскерлер;
25) өңірлік басқару органдары орталық басқару деңгейінен төмен, бірақ жергілікті басқару деңгейінен жоғары деңгейде үкіметтің кейбір функцияларын жүзеге асыратын институционалдық бірліктер. Олар фискалды, заңнамалық және атқарушылық өкілеті жалпы елдің бөлінетін жеке өңірлеріне таралатын институционалдық бірліктер;
26) өз бетімен жұмыспен қамтылған тұлғалар - бұл өз бетімен немесе серіктестерімен жұмыс істегенде тұрақты түрде ешқандай жұмыскерлерді жалдамайтын жұмыскерлер;
27) сақтандыру корпорациялары негізгі функциясы жеке институционалдық бірліктер немесе бірліктер тобына өмірді сақтандыру, жазатайым оқиға, аурудан, өрттен сақтандыру немесе сақтандырудың басқа түрлері не басқа сақтандыру корпорацияларына қайта сақтандыру бойынша қызметтерді көрсету болып табылатын корпоративтік бірліктер, өзара қорлар және басқа бірліктерден тұрады;
28)  секторлар – бұл институционалдық бірліктердің топтары, және әрбір институционалдық бірлік белгілі бір секторға қатысты болуы керек. ҰШЖ шоттарының толық бірізділігі бір институционалдық бірлік немесе бірліктердің топтары үшін құрылуы мүмкін;
29) қаржылық корпорациялар – бұл басқа институционалдық бірліктерге қаржылық қызметтер, соның ішінде сақтандыру мен зейнетақы қорлары қызметтерін көрсетумен айналысатын барлық резиденттік корпорациялар;
30) әлеуметтік қамтамасыз ету қорлары мемлекеттік басқарудың әрбір деңгейінде әрекет ететін тәуелсіз институционалдық бірліктер. Олар бөлек құрылады және мемлекетпен бақыланады, бірақ қаржылық операцияларды жүзеге асыру бөлігінде дербес. Оларға мыналар кіреді: мемлекеттік зейнетақы қоры, әлеуметтік сақтандыру қоры, халықты әлеуметтік қолдау қоры, міндетті сақтандыру қоры, жол қоры, экологиялық немесе басқа қорлар. Табыстар салықтар және басқа секторлар бірліктерінің аударымдарынан, сонымен бірге, меншіктен түскен табыстар есебінен құрылады;
31) ақша нарығының қорлары (АНҚ) халыққа акцияларды немесе үлеспұлдарды сату арқылы қаражатты жинақтайтын ұжымдық инвестициялық бағдарламалар. Алынған қаражат, ең алдымен, ақшалай нарық аспаптарына, акциялар немесе АНҚ үлеспұлдарға, қалған өтеу мерзімдері бір жылдан аспайтын аудармалы борыштық аспаптарға, мақсаты ақшалай нарық аспаптарының пайыздық мөлшерлемесіне жақын табыс мөлшерін алу болып табылатын банкілік депозиттер мен аспаптарға инвестицияланады. АНҚ акциялары чектер немесе үшінші тараптың тікелей төлемдерінің басқа түрлері арқылы берілуі мүмкін;
32) орталық басқару органдары – бұл көп елдерде үлкен және күрделі кіші сектор. Ол әдетте бір институционалдық бірліктен, оған қоса басқа елдерде басқа институционалдық бірліктерінен тұратын департаменттер немесе министрліктердің орталық тобынан тұрады. Департаменттер жалпы мемлекеттік бюджетте көзделген шығыстардың едәуір бөлігіне жауапты болуы мүмкін, бірақ көбінесе олар бөлек институционалдық бірліктер болып табылмайды және жалпы орталық үкіметтен тәуелсіз активтер иесі бола алмайды, міндеттемелерді қабылдай алмайды, операцияларға қатыса алмайды;
33) жалпы елдің экономикасы – бұл резиденттік институционалдық бірліктердің жалпы жиынтығы. Жиынтықта ел экономикасын құрайтын резиденттік институционалдық бірліктер бір-бірін өзара жоққа шығаратын бес институционалдық секторларға топталады. 

4. Негізгі ережелер
Экономика секторларының жіктеуіші Қазақстан Республикасының ұлттық экономикасын құрайтын бес секторды көрсетеді:

1) барлық резиденттік емес корпорациялар қаржылық емес корпорациялар секторына кіреді және тәжірибеде бұл сектордың үлкен бөлігін құрайды. Одан басқа бұл секторға тауарлар және қызмет көрсетудің нарықтық өндірісімен айналысатын коммерциялық емес ұйымдар, мысалы, ағымдағы шығыстарын өтеуге мүмкіндік беретін ақы алатын ауруханалар, мектептер немесе колледждер, немесе қаржылық емес корпорациялар немесе корпоративтік емес кәсіпорындар салымдары есебінен өздерінің шығыстарын қаржыландыратын кәсіпорындардың ассоциациялары кіреді. Бұл ассоциациялардың рөлі бұл кәсіпорындардың мүдделерін жылжыту және қорғаудан тұрады;
2) қаржылық корпорациялар секторына негізгі қызметі қаржылық қызметтерді көрсету болып табылатын, қаржылық делдалдық қызметтер, сақтандыру қызметтері және зейнетақымен қамтамасыз ету қызметтер, сонымен қатар, қаржылық делдалдыққа септігін тигізетін қызметтер түрін жүзеге асыратын бірліктермен қоса барлық резиденттік секторлар кіреді. Бұдан басқа бұл секторға қаржылық кәсіпорындар салымдары есебінен қаржыландырылатын және рөлі осы кәсіпорындардың мүддесін жылжыту және қорғау болып табылатын қаржылық сипаттағы қызметтердің нарықтық өндірісімен айналысатын коммерциялық емес ұйымдар кіреді;

3) мемлекеттік басқару секторына негізінен, осы бірліктермен құралған және бақыланатын әлеуметтік қамтамасыз ету қорларымен қоса мемлекеттік басқарудың орталық органдары, басқарудың өңірлік органдары және басқарудың жергілікті органдары кіреді. Бұдан басқа оған мемлекеттік басқару органдары немесе әлеуметтік қамтамасыз ету қорларымен бақыланатын нарықтық емес өндірісті жүзеге асыратын КЕҰ кіреді;
4) үй шаруашылықтары секторына осы елдің резиденттері болып табылатын барлық үй шаруашылықтары кіреді. Оларға көбінесе ұзақ уақыт мерзімінде ауруханаларда, қарттар үйінде, монастырьда, түрмелердегі және т.б. адамдардан тұратын институционалдық үй шаруашылықтары кіреді. Жоғарыда аталғандай үй шаруашылығы меншігі болып табылатын корпоративтік емес кәсіпорын жеке институционалдық бірлік ретінде емес, үй шаруашылығының айырылмас бөлігі ретінде қарастырылады, бірақ егер оған қатысты жеткілікті нақты шоттар болса, онда бұны квазикорпорация ретінде қарастыруға болады;
 5) үй шаруашылықтарына қызмет көрсететін коммерциялық емес ұйымдар секторына, мемлекеттік басқару органдарымен бақыланатындарды есептемегенде, жалпы қоғамға немесе үй шаруашылықтарына нарықтық емес тауарлар және қызметтер көрсететін барлық резиденттік емес КЕҰ кіреді.
5. Жіктеуіштің құрылымы
Жіктеуіштің құрылымы екі блоктан тұрады: сәйкестендіру және жіктеуіштің атауы.
Сәйкестендіру блогы жіктелімнің иерархиялық жүйесі және сандық кодты пайдаланумен кодтаудың дәйекті жүйесінен тұрады (1- баған).
Атау блогы мемлекеттік және орыс тілдеріндегі экономика секторларының  атауларынан тұрады (2-баған).

Кодтау үшін: бірінші және екінші, екінші және үшінші, үшінші және төртінші, төртінші және бесінші арасында нүктелері бар бес сандық ондық таңбалар қолданылады.
Жіктеуіш келесі белгілер берілген нақтылаудың бес деңгейінен тұрады:
	Х
	Бөлім (немесе бір таңбалы код деңгейінде)

	Х.Х
	Ішкі бөлім (немесе екі таңбалы код деңгейінде)

	Х.Х.Х
	Топ (немесе үш таңбалы код деңгейнде)

	Х.Х.Х.X
	Кіші топ (немесе төрт таңбалы код деңгейінде)

	Х.Х.Х.X.X
	Кіші топтың ішкі бөлімі (немесе бес таңбалы код деңгейінде)


Жіктеуішті құру мысалы:
Бөлім  1



–    Жалпы экономика
Ішкі бөлім  1.2                        –    Қаржылық корпорациялар
Топ  1.2.2



–    Депозиттер қабылдайтын 








      корпорациялар, орталық банктен
басқа

Ішкі топ  1.2.2.1


–    Депозиттерді қабылдайтын мемлекеттік 





      корпорациялар

Ішкі топтың бөлімі  1.2.2.1.1
–    Депозиттерді қабылдайтын мемлекеттік 





      корпорациялар– КЕҰ
Осы жіктеуіште резервтік кодтар қарастырылмаған, себебі жіктелім ҰШЖ-2008-ге сәйкес жүзеге асырылды.

Жіктеуіш кодтардың және ұстанымдардың қосарланбауын бақылайтын "Жіктелім және стандарттар" ақпараттық жүйесінде өзектендірілетіндіктен кодтау жүйесінде бақылау саны қарастырылмаған.
6. Жіктеуіштің басылымы
Ведомстволық жіктеуіштің басылымын және таратуды әзірлеуші – Қазақстан Республикасы Статистика агенттігінің Ұлттық шоттар департаменті қамтамасыз етеді.

7. Жіктеуішті жүргізу
Жіктеуішті жүргізу жіктеуіштің эталондық және бақылау данасын жасауды, оларда қамтылатын ақпараттың дәйектілігі мен толықтығын қамтамасыз ету мақсатында оларға өзгерістер енгізуді көздейді.

Экономика секторларының ведомстволық жіктеуішінің эталондық данасын жүргізуді әзірлеуші – Қазақстан Республикасы Статистика агенттігі Ұлттық шоттар департаментінің Ағымдағы шоттар басқармасы жүзеге асырады. 

Жіктеуіштің бақылау данасын жүргізуді Қазақстан Республикасы Статистика агенттігі Жіктелімдер және ақпараттық технологиялар департаментінің Жіктеуіштерді жүргізуді үйлестіру басқармасы жүзеге асырады.
Жіктеуіштің эталондық данасына өзгерістер енгізудің негізі ҰШЖ-2008-дегі  экономика секторларының өзгеруі болып келеді.
8. Жіктеуішті жою
Жіктеуішті жою Қазақстан Республикасы Статистика агенттігі бұйрығы негізінде ҰШЖ-2008 Халықаралық стандартын қайта қарау жағдайында жасалады.
9. Экономика секторлары жіктеуіші айқындамаларының тізбесі

	Шетел бақылауындағы қаржылық емес корпорациялар

	Шетел бақылауындағы қаржылық емес корпорациялар – КЕҰ

	Қаржылық корпорациялар
	Финансовые корпорации

	1.2.1
	Орталық банк
	Центральный банк

